
 

 

ხელშეკრულება 

სახელმწიფო შესყიდვის შესახებ N195 
CPV: 60210000 - საზოგადოებრივი სარკინიგზო ტრანსპორტის მომსახურებები 

 

თბილისი                                                                                                               20 ოქტომბერი, 2016  წელი 

 

ჩვენ,  ერთის მხრივ - ა(ა)იპ  - ქალაქ თბილისის გლდანი-ნაძალადევის კომპლექსური სპორტული 

ცენტრი (შემდგომში - შემსყიდველი), წარმოდგენილი დირექტორის ირაკლი ფურცელაძის სახით  

და  

მეორეს მხრივ - ს/ს „საქართველოს რკინიგზა“ (შემდგომში - მიმწოდებელი), წარმოდგენილი სს 

„საქართველოს რკინიგზის” ფილიალ „მგზავრთა გადაყვანა“-ს მგზავრთა მომსახურების 

დეპარტამენტის უფროსის თეიმურაზ ხვადაძის სახით (მოქმედი 19.10.16წ. N5857 მინდობილობის 

საფუძველზე) 

„სახელმწიფო შესყიდვების შესახებ“ საქართველოს კანონის მე-3 მუხლის პირველი პუნქტის „ა“ 

ქვეპუნქტის გათვალისწინებით, ა(ა)იპ-ის 2016 წლის საკუთარი შემოსავალის ფარგლებში, 

გამარტივებული შესყიდვის საშუალებით, ვდებთ წინამდებარე სახელმწიფო შესყიდვების შესახებ 

ხელშეკრულებას შემდეგზე:  

 

1.  ხელშეკრულებაში გამოყენებულ ტერმინთა განმარტებები 

 

1.1. „ხელშეკრულება სახელმწიფო შესყიდვის შესახებ“ (შემდგომში - „ხელშეკრულება“) 

”შემსყიდველსა” და ”მიმწოდებელს” შორის დადებული წინამდებარე ხელშეკრულება, რომელიც 

ხელმოწერილია მხარეთა მიერ, მასზე თანდართული ყველა დოკუმენტით. 

1.2. „ხელშეკრულების ღირებულება“ - საერთო თანხა, რომელიც უნდა გადაიხადოს 

„შემსყიდველმა“ „მიმწოდებლის“ მიერ ხელშეკრულებით ნაკისრი ვალდებულებების სრული და 

ზედმიწევნით შესრულებისათვის. 

1.3. „დღე“, „კვირა“, „თვე“ - კალენდარული დღე, კვირა, თვე. 

1.4. „შემსყიდველი“ - ორგანიზაცია, რომელიც ახორციელებს შესყიდვას. 

1.5. „მიმწოდებელი“ - პირი, რომელიც ახორციელებს შესყიდვის ობიექტის მიწოდებას 

ხელშეკრულების ფარგლებში. 

1.6. „შესყიდვის ობიექტი“ - ხელშეკრულების მე-2 მუხლით გათვალისწინებული ხელშეკრულების 

ობიექტი. 

 

2.  ხელშეკრულების საგანი 

 

2.1 ხელშეკრულების საგანს წარმოადგენს 2016 წლის 28 ოქტომბერს, ქალაქ ბათუმში დაგეგმილ 

ტურნირზე ცურვაში გასამგზავრებელი მატარებლის სამგზავრო დოკუმენტების (ბილეთები) 

სახელმწიფო შესყიდვა (შემდგომში - საქონელი, მომსახურება) - შემდეგი მიმართულებით: 

ა) 28.10.2016წ. - 23 მგზავრის გადასაყვანად N802 Stadler KISS  მატარებლის მე-2 კლასის ვაგონით  

თბილისიდან ბათუმამდე; 

ბ) 29.10.2016წ. - 23 მგზავრის გადასაყვანად N801 Stadler KISS მატარებლის მე-2 კლასის ვაგონით 

ბათუმიდან თბილისამდე. 

 

 

მგზავრების სია მოცემულია ხელშეკრულების დანართი N1-ში. 

N საქონლის, მომსახურების 

დასახელება 

რაოდენობა 

მგზავრი 

ერთეულის 

ფასი ლარი 

ჯამური ფასი 

ლარი 

CPV-კოდი 

1 N802 მატარებელზე  

თბილისი-ბათუმი 

23 მგზავრი  

 

19.00 

 

437.00 

 

CPV: 60210000 - 

საზოგადოებრივი 

სარკინიგზო ტრანსპორტის 

მომსახურებები  

2 N801 მატარებელზე 

ბათუმი-თბილისი  

23 მგზავრი  

 

20.00 

 

460.00 CPV: 60210000 - 

საზოგადოებრივი 

სარკინიგზო ტრანსპორტის 

მომსახურებები  

სულ, თანხა 897.00 ლარი 

 

 

3.  ხელშეკრულების ღირებულება 

 

3.1. ხელშეკრულების ჯამური ღირებულება განისაზღვრება ეროვნულ ვალუტაში და შეადგენს 

897,00  (რვაას ოთხმოცდა ჩვიდმეტი) ლარს დღგ-ს ჩათვლით. 

3.2. ბილეთის ერთეულის ფასის გაანგარიშება: 

N802 მატარებელზე - 19 ლარი (17,50 ლარი (ტარიფი) + 0,50 ლარი (საკომისიო) + 1 ლარი 

(ადგილის რეზერვირება)); 

N801 მატარებელზე - 20 ლარი (17,50 ლარი (ტარიფი) + 1,50 ლარი (საკომისიო) + 1 ლარი 

(ადგილის რეზერვირება)). 

3.3. ხელშეკრულების ჯამური ღირებულება მოიცავს შესყიდვის ობიექტის შესყიდვასთან 

დაკავშირებულ ყველა ხარჯს, საქართველოს კანონმდებლობით გათვალისწინებულ ყველა სახის 

გადასახადსა და მოსაკრებელს.  

 

4.  შესყიდვის ობიექტის მიწოდების პირობები, ვადა და ადგილი 

4.1. შესყიდვის ობიექტის (სამგზავრო დოკუმენტების) მიწოდება იწარმოებს მისამართზე: 

თბილისი, ვაგზლის მოედანი N2,  თბილისის მგზავრთა სერვის ცენტრი.  

4.2. შესყიდვის ობიექტის მიღება ფორმდება მიღება-ჩაბარების აქტით, შემსყიდველისა და 

მიმწოდებლის საამისოდ უფლებამოსილი წარმომადგენლების ხელმოწერით. მიმწოდებლის 

მხრიდან უფლებამოსილ პირს წარმოადგენს ფილიალ ,,მგზავრთა გადაყვანა“-ს ფინანსური 

აღრიცხვის  და ანგარიშგების სამსახურის უფროსი ნიკოლოზ პატარქალიშვილი. 

 

5.  შესყიდვის ობიექტის მიღება-ჩაბარების წესი 

 

5.1. შესყიდვის ობიექტი მიწოდებულად ჩაითვლება მხოლოდ მხარეებს შორის შესაბამისი მიღება-

ჩაბარების აქტის გაფორმების შემდეგ. 

5.2. მიღება-ჩაბარების აქტში ნაჩვენები უნდა იქნას მიწოდებული შესყიდვის ობიექტის 

ღირებულება. 

5.3. „მიმწოდებელი“ ვალდებულია ,„შემსყიდველის“ მხრიდან მოთხოვნილი უნაკლო შესყიდვის 

ობიექტის მიწოდების დადასტურებისა და ანაზღაურების მიღების მიზნით ”შემსყიდველს” 

შესყიდვის ობიექტთან ერთად  წარმოუდგინოს შესაბამისი ფინანსური დოკუმენტაცია (ანგარიშ-

ფაქტურა). 

5.4. „შემსყიდველის“ მხრიდან, დირექტორის გარდა (დირექტორის არყოფნის შემთხვევაში), 

სამგზავრო ბილეთების მიღებაზე, მიღება-ჩაბარების აქტის ხელმოწერაზე უფლებამოსილი პირია 

ა(ა)იპ-ის ოფისის მენეჯერი ინგა ვაშაკიძე, რომელიც არ იმყოფება „მიმწოდებელთან” ინტერესთა 

კონფლიქტში. 

6.  ანგარიშსწორების ფორმა და ვადები 

 

6.1. მიწოდებული ობიექტის ღირებულების ანაზღაურება მოხდება უნაღდო ანგარიშსწორებით. 

ანგარიშსწორება შემსყიდველის მიერ მოხდება შესყიდვის ობიექტის მიწოდების (სამგზავრო 

დოკუმენტების გადაცემა) და აღნიშნულის თაობაზე მხარეთა შორის მიღება-ჩაბარების აქტის 

გაფორმებისთანავე. 

 

 7.  მხარეთა უფლება-მოვალეობანი 

7.1. „შემსყიდველი“ უფლებამოსილია: 

ა) ნებისმიერ დროს განახორციელოს „მიმწოდებლის“ მიერ ნაკისრი ვალდებულებების 

შესრულებისა და ხარისხის ინსპექტირება; 

ბ) შესყიდვის ობიექტის მიწოდების დარსულებამდე გამოითხოვოს ”მიმწოდებლისგან” მისთვის 

საჭირო დოკუმენტი. 

 

7.2. „შემსყიდველი“ ვალდებულია: 

ა) მოახდინოს ანგარიშსწორება მიმწოდებელთან ხელშეკრულებით გათვალისწინებული პირობების 

შესაბამისად;  

ბ) უზრუნველყოს შესყიდვის ობიექტის მიღება. 

გ) უზრუნველყოს წარმომადგენლის გამოყოფა, რომელიც ზედამხედველობას გაუწევს პროცესს და 

საჭიროების შემთხვევაში, „მიმწოდებელს” გაუწევს შესაბამის კონსულტაციას.  

 

7.3. „მიმწოდებელი“ უფლებამოსილია: 

 ა) მოსთხოვოს შემსყიდველს შესყიდვის ობიექტის ღირებულების ანაზღაურება ხელშეკრულებით 

გათვალისწინებული პირობების შესაბამისად. 

7.4. „მიმწოდებელი“ ვალდებულია: 

ა) შესყიდვის ობიექტი მიაწოდოს სათანადო ხარისხითა და სრული მოცულობით ზემოაღნიშნული 

ხელშეკრულების პირობების შესაბამისად; 

ბ) დროულად განიხილოს ”შემსყიდველის” მიერ წამოჭრილი პრობლემები, რომლებიც 

დაკავშირებულია ხელშეკრულების შესრულებასთან. 

გ) დაიცვას ხელშეკრულებით გათვალისწინებული ყველა პირობა. 

7.5. თითოეული მხარე ვალდებულია კეთილსინდისიერად შეასრულოს ხელშეკრულებით ნაკისრი 

ვალდებულებები. 
 

 

8.  ხელშეკრულებაში ცვლილების შეტანა და ხელშეკრულების შეწყვეტა 

 

8.1. ხელშეკრულებაში ნებისმიერი ცვლილების, დამატების შეტანა შესაძლებელია მხოლოდ 

წერილობითი ფორმით, მხარეთა შეთანხმების საფუძველზე, რომელიც ჩაითვლება 

ხელშეკრულების განუყოფელ ნაწილად. 

8.2. ხელშეკრულების პირობების, მათ შორის, ფასის შეცვლა დაუშვებელია, თუ ამ ცვლილებების 

შედეგად იზრდება ხელშეკრულების ჯამური ღირებულება ან უარესდება ხელშეკრულების 

პირობები ”შემსყიდველისთვის”, გარდა საქართველოს სამოქალაქო კოდექსის 398-ე მუხლით 

გათვალისწინებული შემთხვევებისა. ხელშეკრულების პირობების გადასინჯვა ხდება 

საქართველოს კანონმდებლობით დადგენილი წესით. 

8.3. ხელშეკრულების ერთ-ერთი მხარის მიერ ხელშეკრულების პირობების შეუსრულებლობის 

შემთხვევაში მეორე მხარე უფლებამოსილია ცალმხრივად მიიღოს გადაწყვეტილება 

ხელშეკრულების შეწყვეტის შესახებ.  



 

 

8.4. მხარე ვალდებულია 9.3. პუნქტით გათვალისწინებულ გადაწყვეტილების მიღების განზრახვის 

შესახებ არანაკლებ 1 კალენდარული დღით ადრე წერილობით ან კომუნიკაციის ელექტრონული 

საშუალებების გამოყენებით შეატყობინოს მეორე მხარეს. 

8.5. ხელშეკრულება ასევე შეიძლება შეწყდეს მხარეთა ინიციატივით, ურთიერთშეთანხმების 

საფუძველზე. 

 

 

9. ხელშეკრულების შესრულების შეფერხება 

 

9.1. თუ ხელშეკრულების შესრულების პროცესში მხარე წააწყდება რაიმე ხელშემშლელ 

გარემოებებს, რომელთა გამო ფერხდება ხელშეკრულების პირობების შესრულება, ამ მხარემ 

დაუყოვნებლივ უნდა გაუგზავნოს მეორე მხარეს წერილობითი შეტყობინება შეფერხების ფაქტის, 

მისი შესაძლო ხანგრძლივობისა და გამომწვევი მიზეზების შესახებ. შეტყობინების მიმღებმა მხარემ 

5 (ხუთი) დღის ვადაში უნდა აცნობოს მეორე მხარეს თავისი გადაწყვეტილება, აღნიშნულ 

გარემოებებთან დაკავშირებით.  

9.2. იმ შემთხვევაში, თუ ხელშეკრულების პირობების შესრულების შეფერხების გამო მხარეები 

შეთანხმდებიან ხელშეკრულების პირობების შესრულების ვადის გაგრძელების თაობაზე, ეს 

გადაწყვეტილება უნდა გაფორმდეს ხელშეკრულებაში ცვლილებების შეტანის (შეთანხმების) გზით. 

 

 

10.  ფორს-მაჟორი 

 

10.1. მხარეები თავისუფლდებიან ხელშეკრულებით განსაზღვრული ვალდებულებების 

შეუსრულებლობით გამოწვეული პასუხისმგებლობისაგან, თუ აღნიშნული გამოწვეულია ფორს-

მაჟორის ზეგავლენით. აღნიშნულის არსებობის შემთხვევაში, მხარე ვალდებულია აცნობოს მეორე 

მხარეს ნაკისრი ვალდებულებების შესრულების შეუძლებლობის შესახებ. 

10.2. თუ ერთ-ერთი მხარე ფორს-მაჟორული მდგომარეობის გამო ვერ ასრულებს ნაკისრ 

ვალდებულებებს, იგი ვალდებულია დაუყოვნებლივ, მაგრამ არაუგვიანეს მომდევნო 

კალენდარული დღისა აცნობოს მეორე მხარეს მათი დადგომის ან/და დასრულების შესახებ. 

წინააღმდეგ შემთხვევაში, შესაბამისი მხარე არ გათავისუფლდება ნაკისრი ვალდებულებებისაგან; 

10.3. მხარეთა პასუხისმგებლობა და ვალდებულებები განახლდება ფორს-მაჟორული 

მდგომარეობის  მოქმედების დასრულებისთანავე. 

 

11. დავები და მათი გადაწყვეტის წესი 

 

11.1. ხელშეკრულების მოქმედების პერიოდში წამოჭრილი ყველა უთანხმოება და დავა გადაიჭრება 

ურთიერთშეთანხმების გზით. შეთანხმების მიუღწევლობის შემთხვევაში, დავის გადასაწყვეტად 

მხარეები უფლებამოსილნი არიან მიმართონ სასამართლოს საქართველოს მოქმედი 

კანონმდებლობის შესაბამისად. 

 

 

 

12. ხელშეკრულების მოქმედების ვადა 

 

12.1. წინამდებარე ხელშეკრულება ძალაშია ხელმოწერის დღიდან და მოქმედებს მხარეთა მიერ 

ხელშეკრულებით ნაკისრი ვალდებულებების სრულ და ჯეროვან შესრულებამდე არაუგვიანეს 2016 

წლის 30 ნოემბრის ჩათვლით. 

 


